
ԿԱՆՈՆԱԿԱՐԳ 

 

ՈւՍԱՆՈՂԱԿԱՆ ԽՈՐՀՐԴԻ ԿԱՏԱՐԱԾ ԱՇԽԱՏԱՆՔՆԵՐԻ 

ԱՐԴՅՈՒՆԱՎԵՏՈՒԹՅԱՆ ԵՎ ՈՐԱԿԻ ԳՆԱՀԱՏՄԱՆ 

 

 

1. ԸՆԴՀԱՆՈՒՐ ԴՐՈՒՅԹՆԵՐ 

 

1.1 Սույնով սահմանվում է «Արարատի տարածաշրջանային պետական քոլեջ» ՊՈԱԿ-

ի (այսուհետ՝ Քոլեջ) Ուսանողական խորհրդի (այսուհետ՝ ՈւԽ)  կատարած 

աշխատանքների արդյունավետության և որակի գնահատման հարցման, անցկացման, 

արդյունքների մշակման և օգտագործման կանոնակարգը: 

1.2 Սույն կանոնակարգը սահմանում, ինչպես նաև դրանում լրացումներ և 

փոփոխություններ կատարելու առաջարկը ներկայացնում  է Քոլեջի  ՈւԽ-ն, 

քննարկում և հաստատում է Քոլեջի կառավարման խորհուրդը: 

1.3 Հարցումը  համարվում է՝  

• համընդհանուր, համակարգված և պարբերաբար կազմակերպվող 

մշտադիտարկման գործընթաց․ 

• ուսանողների կողմից իրենց ներկայացուցչական մարմնների կատարած 

աշխատանքների արդյունավետությունը և որակը գնահատելու իրավունքի 

դրսևորում. 



• ՈւԽ աշխատանքների բարելավմանը միտված  կարևորագույն բաղադրիչ։ 

 1.4 Հարցման անցկացման նպատակն է ստանալ անհրաժեշտ տեղեկատվություն՝ 

• ՈւԽ կազմավորման գործընթացի իրազեկվածության մակարդակի և դրա 

թափանցիկության վերաբերյալ, 

• ՈւԽ կողմից ուսանողների իրավագիտակցության մակարդակի բարձրացման  

վերաբերյալ, 

• ՈւԽ կողմից ուսանողության խնդիրների վեր հանման վերաբերյալ, 

• ՈւԽ կազմակերպված ուսանողների կրթամշակութային զարգացմանն ուղղված 

միջոցառումներից գոհունակության աստիճանի վերաբերյալ, 

• ուսանողների առաջարկությունների վերաբերյալ՝ ուղղված ուսանողական 

խորհրդի գործունեության որակի բարելավմանը։ 

1.5. Սույն կանոնակարգը ուժի մեջ է մտնում Քոլեջի Կառավարման խորհրդի 

հաստատումից հետո։ 

 

2. ՀԱՐՑՄԱՆ ԱՆՑԿԱՑՈՒՄԸ 

2.1.Հարցումն իրականացվում է սույն կանոնակարգի համաձայն՝ յուրաքանչյուր 

ուսումնական տարվա մայիս ամսին՝ առաջին 10 աշխատանքային օրերի ընթացքում։   

2.2. Հարցման անցկացումն  իրականացվում է ՈւԽ կողմից: 

2.3. Հարցման  անցկացման գործընթացի վերահսկողությունը ապահովում է Որակի 

ներքին  ապահովման կենտրոնը (ՈՆԱԿ): 

2.4. Հարցման անցկացման համար սահմանվում է հարցման մասնակիցների 

նվազագույն շեմ՝ ուսանողության  առնվազն 50%-ի մասնակցությամբ։ 

2.5․Վերոնշյալ շեմի ապահովման համար սահմանվում է ևս հինգ աշխատանքային օր։ 

2.6. Հարցումն անցկացվում է՝ սույն կանոնակարգին կից հարցաշարի հարցերին 

պատասխանելով (հավելված 11)։   

2.7. Հարցումն անանուն է և կարող է  անցկացվել   թղթային կամ օնլայն  եղանակով: 

 
1 https://docs.google.com/forms/d/1p8trFrmae8R2yhxa5NxYN5Ay1q1YFX5MB3G9YhujseE/prefill , 08․11․2022 

https://docs.google.com/forms/d/1p8trFrmae8R2yhxa5NxYN5Ay1q1YFX5MB3G9YhujseE/prefill


 

3. ՀԱՐՑՄԱՆ ԱՐԴՅՈՒՆՔՆԵՐԻ  ՎԵՐԼՈՒԾՈՒՄԸ  ԵՎ ՊԱՀՊԱՆՈՒՄԸ 

3.1. Հարցումների արդյունքները մշակվում և վերլուծվում են հարցումներն 

իրականացնող պատասխանատու անձի կողմից։ 

3.2.  Հարցաթերթի ձևանմուշն ունի   առաջարկությունների և կարծիքների համար 

հատկացված  բաժին: Ներկայացված առաջարկություններն ու կարծիքները նույնպես 

մշակվում և ընդհանրացված տեսքով ներկայացվում են գնահատման և վերլուծության։ 

3.3. Հարցման քանակական վերլուծության արդյունքները համարվում են 

հաղթահարելի, եթե հատում  են  80% և ավելի բավարարվածության շեմը։ 

3.4.Հարցման արդյունքների  վերլուծությունը կատարվում է մեկամսյա ժամկետում: 

3.5. Արդյունքներն պահվում են Քոլեջում՝ 5 տարի ժամկետով: 

3.6.Հարցաթերթում գնահատականների ուղղումները և ջնջումները չեն հաշվարկվում: 

 

4. ՀԱՐՑՄԱՆ ԱՐԴՅՈՒՆՔՆԵՐԻ ՕԳՏԱԳՈՐԾՈՒՄԸ 

4.1 Հարցման արդյունքները և վերլուծությունները ամփոփվում են ՈւԽ նախագահի 

համապատասխան զեկույցում, որը քննարկվում է ուսանողական խորհրդի 

նիստում և ներկայացվում ուսանողների ընդհանուր ժողովի ժամանակ։ 

4.2 Վերլուծության արդյունքներից ելնելով՝ անհրաժեշտության դեպքում մշակվում են 

բարելավման մեխանիզմներ, որոնց իրականացումըն ապահովվում է Դեմինգի 

շրջափուլի միջոցով։ 

4.3 Ստացված արդյունքները գործող ՈւԽ փոխանցում է նոր ձևավորված ՈւԽ-ին։ 

4.4 Նոր ձևավորված  ՈւԽ արդյունքները հաշվի է առնում հաջորդ ուսումնական 

տարվա համար՝  գործունեության կարգի սահմանելիս։   



    
                                                                                                                                  

Հավելված 1 

 

 

«ԱՐԱՐԱՏԻ ՏԱՐԱԾԱՇՐՋԱՆԱՅԻՆ ՊԵՏԱԿԱՆ ՔՈԼԵՋ» 

ՊՈԱԿ-Ի 

ՈւՍԱՆՈՂԱԿԱՆ ԽՈՐՀՐԴԻ 

ԿԱՏԱՐԱԾ ԱՇԽԱՏԱՆՔՆԵՐԻ ԱՐԴՅՈՒՆԱՎԵՏՈՒԹՅԱՆ ԵՎ ՈՐԱԿԻ 

ԳՆԱՀԱՏՄԱՆ 

 

Հարգելի ուսանող, հարցումն իրականացվում է քոլեջի Ուսանողական խորհրդի և Որակի 

ներքին ապահովման կենտրոնի կողմից համատեղ: Այն նպատակ ունի բարելավելու 

Ուսանողական խորհրդի կատարած աշխատանքների արդյունավետությունը և որակը:  

Ակնկալում ենք հարցերին տրված պատասխանների առավելագույն օբյեկտիվություն և 

անաչառություն։ 

Հարցումն ԱՆԱՆՈՒՆ Է, Ձեր անձնական տվյալները որևէ տեղ չեն նշվում։ 
 
Մասնագիտությունը---------------------------------------------------------------------- 

Կուրսը-------------------------------------------------------------------------------------- 

 

 
 

 1 2 3 4 5 

Ուսանողական խորհրդի կազմավորման 

իրազեկումը իրականացվել է պատշաճ 

մակարդակով 

     

Ուսանողական խորհրդի կազմավորումը եղել է 

թափանցիկ և արդար 

     

Ուսանողական խորհուրդը կարողացել է 

բարձրացնել ուսանողների իրավագիտակցության 

(սեփական իրավունքների և 

պարտականությունների ըստ հարկի 

տիրապետումը) մակարդակը 

     

Խնդրում ենք գնահատել պնդումներից յուրաքանչյուրը 1-5 միավորանի սանդղակով։ 

 

1- Համաձայն չեմ 

2- Մասամբ համաձայն չեմ 

3- Մասամբ համաձայն եմ 

4- Համաձայն եմ 

5- Լիովին համաձայն եմ 

 

5-  



Ուսանողական խորհուրդը կարողացել է 

ապահովել կրթական ոլորտի խնդիրների վեր 

հանումը ուսանողների շրջանում  

     

Ուսանողական խորհուրդը կարողացել է սպաստել 

ուսանողության համար բարենպաստ միջավայրի 

ձևավորմանը, ուսանողների գիտական, կրթական, 

մշակութային, ստեղծագործական, ու ֆիզիկական 

զարգացմանը 

     

 

 

______________________________________________________________________________

______________________________________________________________________________

______________________________________________________________________________

______________________________________________________________________________

_____________________________________________________________________________ 

      
 

______________________________________________________________________________

______________________________________________________________________________

______________________________________________________________________________

______________________________________________________________________________ 

______________________________________________________________________________                                                                                                                                                          

Ուսանողական խորհրդի զարգացմանը և կատարած աշխատանքների արդյունավետու-

թյունը և որակը բարձրացնելուն միտված առաջարկություններ։ 

 

Լրացուցիչ նշումներ։ 


